
EREDIENS Ds. Sarel Venter
Skriflesing Johannes 14: 1-14
Tema Geen ander pad vorentoe as Jesus nie
Sang Psalm 146: 1, 8
25: 2
33:5,6
115: 8,9

Na 3 jaar van intiem saam met die dissipels lewe, gebeur die 1ste nagmaal. En terwyl
hulle aanlé, daar was geen tafel nie, sé Jesus: Petrus gaan My hierdie nag verloén,
een van julle gaan My vannag verraai. Maar moenie ontsteld wees nie. Dis deel van
My lyding en verheerliking wat moet gebeur. Jesus is besig is om Sy dissipels voor te
berei vir die voltooiing van God se raadsplan met Sy koms na die aarde. ‘n Naglange
marteling wag op Hom. Hy weet dat die kruis die uiteinde gaan wees, maar hulle
verstaan nog nie regtig Sy missie na die aarde nie. Hy wil nie hé dat hulle ontsteld
moet wees oor wat gaan gebeur nie. Wat voorlé is inderdaad ontstellend.

Jesus roep die dissipels op om in God te glo. Dit wat hierdie nag en more gebeur, is
van so ‘n aard dat die wat nie in God en in Hom glo nie, nie staande sal kan bly nie.
Net geloof sal hulle staande kan hou. Hulle lewe gaan vannag ingrypend verander.
Sonder geloof is alles vergeefs en sonder geloof kan ons nie anders as om onsteld te
word deur alles wat gebeur nie. Sonder geloof kan ons nie lewe nie. Glo in God; glo
ook in My. Jesus sé vir hulle dat Hy na Sy Vader gaan, vir hulle plek sal berei en hulle
dan kom haal. Met enkele penstrepe skets Hy die toekoms van die wéreld vanaf die
versoening tot by die wederkoms. Tipies menslik sé Thomas dat hulle nie weet
waarheen Jesus gaan nie en dus ook nie die pad ken nie. Dan antwoord Jesus: Ek is
die weg en die waarheid en die lewe.

Hiermee sluit Jesus aan by die wéreldbeeld wat destyds algemeen bekend was. Toe is
daar nie net geglo dat die aarde ‘n plat vierkant is wat op pilare rus, met die hemel bo
en die see onder die aarde nie, maar ook dat die hemel die plek van volmaaktheid was.
Daar was geen duisternis nie, net lig. Daar was geen pyn of lyding nie, net oorvioed en
vreugde, daar was nie dood nie, net lewe. Dit is waar God gewoon het. Van die aarde
kon geen mens by of in die hemel kom nie. Die hemel was as’t ware ‘n geslote ruimte
vir die mens. Die Grieke het geleer dat jy moet vorder in denke om by die godheid uit te
kom.

In die Evangelie van Johannes, waar hierdie wéreldbeeld sterk na vore kom, word iets
radikaal nuut bely. Jesus kom van die hemel na die aarde toe. Hy is egter meer as net
‘n gestuurde, Hy is een met die Vader, self God. God stuur Hom na die aarde. Nou
voltooi Jesus hierdie prentjie. Hy kom nie net van die hemel na die aarde nie, Hy gaan
nou terug hemel toe. Hy maak die pad na die hemel toe oop. Met Sy koms het Hy die
een baan geopen; van die hemel na die aarde. Nou gaan Hy die ander baan voltooi
en oopstel: van die aarde na die hemel. Dan is die hemel en die aarde nie meer twee
geskeie ruimtes nie, maar een. Dan sal die hemelse na die aarde vloei en kan die
mens na God toe gaan. Die hemelse, die lig, lewe, liefde, oorvioed, genade en al die
ander wonderlike dinge kan deel van hierdie lewe word. Die gelowige se lewe eindig
nie sinloos in die graf nie, maar gaan nuut voort in die hemel.

Ek is die weg na die Vader, sé Jesus. Die pad na God is oop. Ons kan God ken, ons
kan na Hom toe gaan, nie net na die dood nie, maar vandag in geloof deur gebed.
Ons kan Hom loof en prys. Ons kan by Hom kla, ons kan met ons versoeke na Hom
toe gaan. Die pad is oop. God se deur staan oop vir wie in Hom glo. Jesus is die poort
en die pad. Hiermee sé Jesus dat die aarde nie ons finale bestemming is nie. Ons reis
met Hom gaan deur Hom na die hemel toe, na God se woonplek toe. Die
Openbaringe getuig daarvan — daar kom ‘n nuwe hemel en nuwe aarde.

Dit is belangrik dat dit nie in die eerste plek wys op ons reis na die dood nie. So asof
ons hier op aarde leef en dan na die dood hemel toe gaan nie. Die pad is nou reeds
oop. Ons moet daagliks na God toe gaan. Van Hom moet ons elke dag dit ontvang
wat ons nodig het om Sy werk hier te doen. Nou moet ons die hemelse na die aarde
toe bring en dit hier in ons woorde en werke weerkaats — die vrug van die Gees leef.
Dit gebeur as ons soos Jesus leef. In liefde leef en Sy lig laat skyn, Sy werk doen.

Jesus sé ook dat Hy die Waarheid is. Ons dink aan waarheid asof dit ‘n objektiewe en
feitelike korrekte stel gegewens is. Jesus sé Hy is die waarheid - ‘n Persoon. In die
Bybel word waarheid en lig telkens saam gebruik, geen wonder dat ons ook lees dat
Jesus die lig is nie. Waarheid is om in verhouding te staan. In verhouding met Jesus.
Vra ons dan wat die regte ding is om te doen, dan kom die antwoord: wat ons in
opregte verhouding met Jesus doen. Saam met Hom en tot eer van God. Dis die
waarheid. Leef ons in verhouding met Jesus, dan leef ons in die waarheid.

Jesus sé verder dat Hy die lewe is. Buite Hom is die dood en is daar geen lewe nie.
Hiermee word nie bedoel dat mense nie kan asem haal en bestaan sonder Jesus nie,
maar dat mens nie sinvol kan bestaan buite Hom nie.

Lewe is om aan God gebind te wees deur die Heilige Gees. Om een met Jesus te
wees. Elders het Jesus gesé dat die ewige lewe is om aan God te behoort. Dis lewe.
Nie sinlose bestaan nie. Hy is die Skepper, en Hy gee aan alles lewe. Deur die
verbreking van die band met God, verloor die mens sy lewe, al haal jy nog asem.
Jesus se bloed wat aan die kruis vloei is die lewensband met die Vader. Hy sterf om
ons aan God te bind en ons so die ewige lewe gee. Sonder Jesus kan ons nie lewe
nie.

Ek is die weg en die waarheid en die lewe sé Jesus. Niemand kom na die Vader
behalwe deur Hom nie. Dit glo ons. Dit is die boodskap wat ons aan almal oordra in
die liefde van Christus. Hy is die enigste pad, die volle waarheid en die ewige lewe.

0O0OG VIR MEKAAR

* Tannie Ans vd Walt het Vrydag ‘n
operasie ondergaan om die
plaveiselkarsinoom (kanker) op haar kop
te verwyder en ook ‘n veloorplanting te
ondergaan. Ons bede is met haar en die
familie. Sy hoor in die week wat die
behandeling verder inhou.

* Ons bid vir Rika Schutte wat bestraling
vir twee weke ondergaan. Ons bede is 8o
dat die behandeling verligting sal bring.
Hennie Oelofse ontvang Dinsdag chemoterapie. Ons bid vir hom en
Julie.

* Ons maak met leedwese ‘n oudlidmaat, tannie Lonnie Roberts se
afsterwe bekend. Sy word Saterdag in Siliconbegraafplaas begrawe.
Ons bid Lacya en familie die troos van die Here toe.

* Johan Kotze se pa, Andries, het ‘n hartaanval gehad. Ons is dankbaar
dat dit met hom beter gaan.
* Ons bid vir almal wat steeds in moeilike geestelike en finansiéle

omstandighede verkeer.

Ons is dankbaar dat ons binne die grense van die landswet weer kan

funksioneer. Die inperking is verleng tot 15 April. Vanmiddag vergader

die ouderlinge en diakens. Die Kommissies sal ook weldra weer aan

die gang kom om beplanning te doen.

* Sondag 28 Maart preek prof Gert Jordaan, hier by ons. Hy woon nou
by die Oog naby Naboomspruit.

KATKISASIE

Kategeet handleiding en werkboeke is nou beskikbaar by die Kerkkantoor vir die ouers om
die katkisasie tuis te laat gebeur. Ons doen ‘n beroep op al ons ouers om die lesse met die
kinders deur te gaan, sodat ons met die lesse kan aangaan sodra ons weer in erediens
saam mag kom. Daar is genoeg katkisasieboeke vir die kinders en u kan met Nantes reél
om dit by die kerkgebou af te haal. Ds Sarel sal met 2020 se belydenisklas kontak maak
om te reél vir persoonlike gesprekke, sodra ons die kerkgebou weer mag gebruik.

FINANSKOMMISSIE

Die finanskommissie versoek lidmate wat kontant bydraes maak, om asb nie
hulle bydraes te stop nie, maar om Daleen Coetzee te skakel op 079 490 2678
om reélings te tref vir sodanige betalings.

BYBELSTUDIE 2021

Bybelstudie het weer BEGIN en die tye is as volg : Dinsdag oggende vanaf 09:30
en Woensdag aande vanaf 18:30, die Bybelstudie sal by die kerkgebou plaasvind
en almal word hartlik uitgenooi om by die Bybelstudie groepe aan te sluit.

GEDAGTE VIR DIE WEEK
Wees altyd bly. Bid gedurig. Wees
in alle omstandighede dankbaar, want dit
is wat God in Christus Jesus van julle verwag.

1 Tessalonisense 5:16-18

KALENDER
Verjaarsdae
Datum Naam B‘/*I')y:j:d Sel/Tel no.

Wo 17 Maart Henk Venter B Woon in Kenia
Jan Keyser Albertyn D 082 895 9150

Do 18 Maart Elzia Boshoff B 082 931 7992
Marié Austin ** B 082 344 5586

Sa 20 Maart Deon Boshoff B 072 353 1968
Anthony Schnehage B 081 476 4937

Huweliksherdenkings

Jare
Huweliksdatum Lidmate Sel/Tel no.
Getroud
. . . 082 967 9003
15 Maart 1986 Joggie en Hannelie Krliger 35 082 856 8509

GEREFORMEERDE KERK PIETERSBURG
DANKOFFERS EN LOPENDE UITGAWES 2020

GEREFORMEERDE KERK PIETERSBURG
DANKOFFERS EN LOPENDE UITGAWES

KERKLIKE TYDSKRIFTE

Die panﬁemie, die “tweede
golf” en God as vaste Rots

www. gksa.org.za

Vir aktuele Christelike artikels — teken in op Die Kerkblad

Om in te teken : Kontak Angie Mokobi by 018 297 3986 of

tydskrifte@gksa.co.za

Daar is verskillende opsies om in te teken :
Opsie 1 : Die Kerkblad (self afgehaal by die Admin Buro, posgeld uitgesluit,

11 uitgawes) R 301.00

Opsie 2 : Die Kerkblad ( individuele intekening, posgeld ingesluit,

11 uitgawes) R 434.00

Opsie 3 : Die Kerkblad (in groep, na die gemeente gestuur, posgeld ingesluit,

11 uitgawes) R 407.00

Opsie 4 : Die Kerkblad (elektroniese intekening, ontvang per e-pos,

11 uvitgawes) R 126.00

Preke

Kan afgelaai word op:

Kerkkantoor
Faksnommer

Epos
Webwerf
Kantoorure

www.gereformeerd.co.za

Koster

Nantes Kotze
015 296 0054
081 424 9651

Orreliste
Barbara Nagel
083 260 9581

Marisa Linde
083 408 2100

Bankbesonderhede
Kerkkas

Diakonie

Koningskinders

Geref. Susters Org.
Pietersburg

Aktiwiteitskommissie

Nantes Kotze

(015) 296 0054 (Tel/Faks)
086 293 4674 (Faks)
admin@gereformeerd.co.za
www.gereformeerd.co.za

Ma, Wo, Vr. — 08:00 tot 12:00
en Sondagoggend na
erediens

ABSA Tak 334-248
Tjekrek 11-5034-0426

ABSA Tak 632-005
Tjekrek 11-5034-1287

ABSA Tak 632-005
Geldmarkrek 91-9071-1847

ABSA Tak 632-005
Tjekrek 11-5034-0191

ABSA Tak 632-005
Tjekrek 40-6962-4784

:  Die Finanskommissie versoek dat lidmate, waar
: moontlik, alle bydraes en kollektes per elektroniese
: oorplasing doen. Sien bankbesonderhede hierbo

Jesus het vir hom gesé: “Ek is die weg en
die waarheid en die lewe. Niemand kom na .

die Vader toe behalwe seur My nie.

Johannes 14: 6

: ALLE NUWE INTREKKERS MELD AAN BY DIE
I KERKKANTOOR NET LANGS DIE KONSISTORIE
[ NA AFLOOP VAN DIE EREDIENS



http://www.gereformeerd.co.za

